
 

 

 
 
Pou Piblikasyon Imedya: 05/07/2019  GOUVÈNÈ ANDREW M. CUOMO 
 
 
GOUVÈNÈ CUOMO ANONSE KE PLIS PASE 300,000 MOUN NEW YORK TE FÒME 

ATRAVÈ FÒMASYON KÒPORASYON PREPARASYON SITWAYEN YO ATRAVÈ 
ETA A  

  
Tout Fòmasyon sou Danje yo Ap Anseye Moun New York yo Pou Pran Mezi pou 

Prepare pou Ka Dezas ak Ijans yo  
  
  
Gouvènè Andrew M. Cuomo te anonse jodi a ke plis pase 300,000 moun New York te 
resevwa fòmasyon atravè Kòporasyon Preparasyon Sitwayen (Citizen Preparedness 
Corps). Etabli an 2014 sou lidèchip Gouvènè Cuomo, Kòporasyon Preparasyon 
Sitwayen an ap bay zouti ak resous ki nesesè pou prepare moun New York yo pou 
nenpòt tip dezas pou ke yo ka fè entèvansyon jan ki apwopriye, epi rekipere pi rapid 
posib pou kondisyon anvan dezas yo.  
  
"Atravè fòmasyon global sa a, moun New York yo atravè Eta a ka aprann entèvni yon 
fason ki efikas nan ka yon kriz", Gouvènè Cuomo te deklare. "Pèsòn pa ka predi lè 
pwochen dezas lan ka rive, men ak fòmasyon sa a, nou ka asire ke fanmi ak kominote 
yo prepare pou nenpòt ka ijans."  
  
"Gras a Kòporasyon Preparasyon Sitwayen inovatif nou an, plizyè santèn milye moun 
New York yo pare pou ede kominote yo fè entèvansyon lè ka dezas yo frape", Gouvènè 
Adjwen Kathy Hochul te deklare. "Yon lòt fwa ankò, nou ap dirije nasyon an ak 
pwogram fòmasyon esansyèl sa a, epi nou espere akonpli etap fondamantal ki ap 
kontinye pandan ke deplizanpli sitwayen ap leve kanpe pou yo patisipe."  
  
Gad Nasyonal New York lan (New York National Guard) te òganize fòmasyon yo, nan 
travay ansanm ak ekspè ki soti nan Biwo Jesyon Ijans (Office of Emergency 
Management) ak Biwo pou Prevansyon ak Kontwòl Dife (Office of Fire Prevention and 
Control) nan Divizyon Sekirite Teritwa ak Sèvis pou Ijans yo (Division of Homeland 
Security and Emergency Services). Volontè nan Kwa Wouj Amerikèn lan (American 
Red Cross) ap anseye klas yo tou.  
  
Pandan chak klas, yo ap anseye moun New York yo yon apwòch pou tout danje yo pou 
preparasyon, bay yo aptitid ke yo ka itilize nan nenpòt sitiyasyon ki menase lavi yo, sa 
ki opoze a devlope plan endividyalize yo pou chak modèl dezas oswa ijans. Sa gen 
ladan enfòmasyon sou jan pou devlope plan ijans familyal yo ak enpòtans pou estoke 
materyèl ijans yo. An plis, fòmatè yo ap bay enfòmasyon sou ki òganizasyon ki ka bay 
sipò adisyonèl; jan pou yo anrejistre pou NY-Alert, sistèm alèt ijans ki atravè eta a ki 
gratis lan; ak jan pou yo okouran de notifikasyon ki soti nan sous sa yo tankou Sistèm 
ALÈT Ijans lan (Emergency ALERT System). Yo ankouraje patisipan yo tou pou yo 
enplike pi plis nan aktivite ijans aktyèl ki baze nan kominote yo ki ka òganize atravè 
lekòl, biznis oswa òganizasyon lokal ki baze nan kominote yo.  



 

 

  
Nan ane resan yo, yo te adapte pwogram lan pi plis pou enkli fòmasyon sou eslogan 
"See Something, Say Something (Wè Yon Bagay, Di Yon Bagay)", ansanm ak yon 
konpozan pou tirè aktif/vyolans aktif ki konsantre sou sansibilizasyon sitiyasyonèl epi 
enkòpore konsèp "Run, Hide, Fight (Kouri, Kache, Batay)" pou fòmasyon sou tirè aktif 
yo.  
  
Komisè nan Depatman Sekirite Enteryè ak Sèvis Ijans nan Eta New York lan 
Patrick A. Murphy te deklare, "Soti depi nan metewo ekstrèm pou rive nan teworis, 
peyizaj menasan nan New York lan te chanje drastikman pandan de deseni ki sot pase 
yo, sa ki fè li pi krisyal pou nou asire ke sitwayen nou yo konnen sa pou yo fè lè yo ap fè 
fas a yon ka ijans. Gras a lidèchip Gouvènè Cuomo, Kòporasyon Preparasyon Sitwayen 
New York lan te ekipe plis pase 300,000 moun New York ak zouti ak enfòmasyon ke yo 
bezwen pou kenbe tèt yo ak fanmi yo an sekirite pandan moman ki pi difisil yo".  
  
Majò Jeneral Ray Shields, Jeneral Adjwen New York lan, te deklare, "Fanm ak 
gason yo ki nan Gad Nasyonal New York lan konprann enpòtans ki genyen pou yo 
prepare pou ka ijans yo. Sòlda ak pilòt ki ap reyalize fòmasyon Kòporasyon 
Preparasyon Sitwayen an yo fyè pou yo fè patenarya nan kad efò sa a ansanm ak lòt 
ajans eta yo nan bay enfòmasyon sou preparasyon pou konpayon New York nou yo 
nan plis pase 3,270 klas depi lè yo te lanse pwogram nan".  
  
Gary Striar, ki se Ofisye Egzekitif An Chèf nan Kwa Wouj Amerikèn pou Zòn 
rejyon Lès New York lan, te deklare, "Sa se peryòd nan ane a kote ouragan, 
inondasyon, dife forè yo, ak lòt gwo dezas yo ka rive. Moun New York yo pa iminize fas 
a menas sa yo epi fanmi yo pi an sekirite epi yo ka rekipere pi rapid de yo lè yo planifye 
alavans, rete enfòme epi kenbe yon twouso pou dezas ki gen materyèl esansyèl 
yo. Pwogram Kòporasyon Preparasyon Sitwayen Gouvènè Cuomo a se yon pati ki 
enpòtan anpil nan efò ki ap fèt pou fè kominote nou yo vin pi sekirize, epi òganizasyon 
Kwa Wouj Amerikèn nan fyè poutèt li te ede fòme plis pase 300,000 moun atravè 
pwogram nan jiskaprezan. Òganizasyon Kwa Wouj lan ap ankouraje tout moun prepare 
fanmi yo pou ke yo ka pare lè tan an rive."  
  
Pou kapab konsilte nouvo kou yo, mande yon kou pou òganizasyon ou, oswa pou pran 
vèsyon sou entènèt la vizite prepare.ny.gov. Pandan mwa Jen ak Jiyè, yo pral bay klas 
yo nan lokalite ki anba la yo. Retounen verifye souvan pliske chak jou yo ap ajoute 
nouvo kou.  
  
Dimanche 30 Jen 2019  
Town of Hempstead Town Hall  
1 Washington St., Hempstead, NY 11550  
  
Madi 16 Jiyè 2019  
AHEPA 37 Apartments  
100 Ahepa Circle, Syracuse, NY 13215  
  
Madi 23 Jiyè 2019  
Riverbay Corporation  
2049 Bartow Ave, Bronx, NY 10475  

https://prepare.ny.gov/


 

 

  
Mèkredi 24 Jiyè 2019  
PSS Andrew Jackson Center  
325 East 156th Street, Bronx, NY 10451  
REMAKE: Yo pral prezante aktivite sa a an Anglè epi tradwi li an Panyòl.  
  
Enfòmasyon sou Divizyon Sekirite Teritwa ak Sèvis pou Ijans  
Divizyon Sekirite Teritwa ak Sèvis pou Ijans yo bay direksyon, kowòdinasyon ak 
soutyen nan efò n ap fè pou nou prevni, pwoteje kont, prepare pou, reponn a, epi 
rekipere apre atak teworis ak lòt katwastwòf natirèl ak katastwòf imèn yo, menas, 
ensandi ak lòt ijans yo. Pou kapab jwenn plis enfòmasyon, vizite paj Facebook Divizyon 
an, swiv @NYSDHSES sou Twitter ak Instagram, oswa vizite dhses.ny.gov.  
  

###  
  
 

Lòt nouvèl disponib sou sitwèb www.governor.ny.gov 

